
Pou Piblikasyon Imedya: 01/07/2022 GOUVENE KATHY HOCHUL

GOUVENE HOCHUL ANONSE SESYON EKSTRAODINE LEGISLATI ETA NEW
YORK LA POU GARANTI DWA EGAL NAN KONSTITISYON ETA NEW YORK LA

Eta New York pral pran mezi pou pwoteje Nouyoké yo an repons ak desizyon
Tribinal Siprém sou dwa pou avotman ak sekirite zam — Gouvené a pibliye
pwoklamasyon pou garanti aksé nan avotman nan konstitisyon an nan kad

sesyon ekstraodine a

Gouvene Kathy Hochul te pibliye jodi a yon pwoklamasyon ki ajoute dwa egal nan
pwogram sesyon ekstraodine a. Eta New York pral adopte yon rezolisyon pou ranfose
dwa pou akse nan avotman nan Konstitisyon Eta a, anplis adopsyon lejislasyon sou
sekirite zam an repons a desizyon Tribinal Siprem Etazini an nan NYSRPA v. Bruen.

"Dénye desizyon Tribinal Siprem yo te menase dwa Nouyoke yo pou yo pran desizyon
sou pwop ko yo ak dwa nou pou pwoteje Nouyokée yo kont vyolans ak zam, men nou
refize rete san fé anyen konsa, epi nou dwe aji", Gouvene Hochul te deklare. “Mwen
remesye Lide Majorite Stewart-Cousins ak Prezidan Asanble Heastie paske yo te
travay lajounen kou lannwit sou mezi odasye sa yo an repons a desizyon ensousyan
Tribinal Siprem lan yo. Nou pral adopte lejislasyon pou ranfose lwa nou yo sou po zam
kache yo, epi apiye sou pwoteksyon nasyonal nou yo pou pasyan ak founise avotman
yo, Eta New York pral franchi yon etap san parey nan direksyon pou garanti dwa
fondamantal pou aksé nan avotman nan Konstitisyon Eta nou an. Kite m di nou byen
klé: Nou pral fe tout sa ki nan pouvwa nou pou pwoteje Nouyoke yo".

Ou ka gade pwoklamasyon Gouvénée Hochul pou yon sesyon ekstraodineg isit la.

